Ахматбек Келдибеков – парламенттик жыл,  таанып билүүнүн жана күрөшүүнүн жылы

Кыргыз Республикасынын Жогорку Кеңешинин Төрагасынын басма сөз катчысы Асел Алиева


Кыргызстанда алдыдагы Президенттик шайлоодо Кыргыз Республикасынын Жогорку Кеңешинин Төрагасы Ахматбек Келдибековдун саясий оппоненттери анын дарегине далилсиз жана негизсиз күнөөлөрдү ич күйдүүлүк менен таңуулап жатышат.


Өткөн жыл жалпы кыргызстандыктар сыяктуу эле Ахматбек Келдибеков үчүн бир чети татаал, бир чети маанилүү жыл болду. Кыргызстан парламенттик республика болуу менен бирге, Жогорку Кеңешке биринчи жолу ачык жана таза шайлоолор өткөрүлдү. Ахматбек Келдибеков «Ата-Журт» партиясынын эң көп добуштарынын санын алган лидерлеринин бири болуп саналат. Ал өлкөнүн аймактарын бөлбөй туруп, партиянын катарын ар кандай саясатчылар жана мамлекеттик ишмерлер менен толуктады. «Ата-Журт» партиясында анын саясий жана жеке кадыр-барктуу экендигин жакшы билишет. Бир катар татаал саясий кеңешүүлөрдөн жана сүйлөшүүлөрдөн улам Ахматбек Келдибеков маанилүү роль ойногон парламентте коалициялык көпчүлүк түзүлдү. Мында Кыргыз Республикасынын Жогорку Кеңешинин Төрагасы болуп шайланышы анын саясий мамлекеттик деңгээлине берилген баа экендигинде шек жок.  Бирок, ошол эле мезгилде далилсиз жана негизсиз ыплас каралоо толкундары жалпыга маалымдоо каражаттарында дароо эле жүрө баштагандыгына көңүл буруу керек.


Кыргызстандын мамлекеттик жана саясий турмушунда болуп жаткан маанилүү окуялардын ар бир учурунда ушундай толкундар болоору анык. Парламент түзүлдү, легитимдүү бийлик шайланды. Кыргыз Республикасынын Жогорку Кеңешинин Төрагасы мамлекет жетекчилеринин бири катары чоң уюштуруучулук жана мыйзам чыгаруу иштерин жүргүздү. Бүгүнкү күндө Кыргыз Республикасынын Жогорку Кеңешинин өткөн биринчи сессиясында мамлекетибиздин  турмушун жөнгө салган бир катар маанилүү мыйзамдар кабыл алынды. Мында Кыргыз Республикасынын Жогорку Кеңешинин Төрагасынын стратегиялык жана саясий ролун баса белгилеп кетүү абзел.


Мен, басма сөз катчысы катары, Кыргызстандын ЖМКрында маалыматтык жаңылыктарды көз кырымдан чыгарбаймын. Бирок, ЖМК тарабынан берилген күлкү келээрлик, калп маалыматтарды окуп ошого кеткен кагаздарга ичиң ооруйт. Ал тургай¸ олуттуу деп эсептелген басмаларда кээде ал калптарды басып чыгаргандыгы өкүнүчтүү.


Өзүн акыл-эстүү деп эсептеген адамдар андай маалыматтарга көңүл да буруп койбойт деп ойлойм. Мына ушундай басмаларда жана маалыматтык-агенттиктерде түшкө кирбей турган нерселер менен каралоо иштерине  көңүл бурууну суранар элем. Маселен, Ахматбек Келдибеков бүгүнкү күнгө чейин Ч.Т.Айтматовго эстелик да, мемориалдык тактайча да жок экендигине биринчилерден болуп көңүл бурган. Ч.Айтматов дүйнөдөн кайткандан бери үч жылдын жүзү болду, ал эми мамлекет анын элесин түбөлүккө сактоого, чыгармаларын даңазалоого али көңүл бура элек. 
Андыктан  Төрага мына ошол иштерди демилгелеп, ал эми Жогорку Кеңеш ал маселени карап жана токтом кабыл алды. Анда Кыргыз Республикасынын Өкмөткө Чыңгыз Айтматовдун элесин түбөлүккө калтыруу боюнча кечиктирилгис чараларды көрүү милдеттендирилген. Бул жерде да Төрагага күнөө жаап, Айтматов чыгармаларын орус тилинде жазган,  андыктан мамлекетке мунун кереги жок деген сөздөр да айтылды. Мынлай күнөө коюуларга кандай чара көрүү керек? Эч кандай  чара көрө албайсың, анткени¸ бул оор жана бардыгыбыз үчүн жүрөк өйүтө турган маселе. 

Бир туруп ал парламенттик делегация үчүн Ту – 154 самолетун ижарага алган деп күнөөлөсө, бир туруп ал жалгыз, коштогондору жана сакчылары жок эконом класс менен учкан деп. Бирде ал «Челленжерде» учуп жүрөт десе, бирде жөө жүрөт деп, оппоненттердин айткандары жана фантазиялары кээ бир убакта эң төмөнкү сандырактыкка чейин жетүүдө.


Аймакчы, «Мега-ком» иши жөнүндө, ал өзү менен кошо РФ МамДумасынын депутаттарын алып келди жана тараптардын бир жагын коргоду деп күнөөлөсө, кийинчерээк тескерисинче экен, ал аларды коргобоптур, ал эмнегедир башка деген маалымат пайда болгон.


Албетте, мен түшүнөм, КР ЖК Төрагасы өлкөнүн «ньюсмейкер» башчысы болуп саналат, бул белгилүү.


Бирок, качан гана мындай күнөөнү коюулар мамлекеттин биринчи адамдарынын биринин дарегине туруктуу мүнөздө топтоло берсе, демек,оппоненттердин андай аракеттери - ал жетекчи аркылуу мамлекеттин жана мамлекеттик бийликтин кадыр-баркына олуттуу залал келтирет. Аны оппоненттер түшүнүүгө тийиш!


Биз мамлекеттик ишмердин саясий жана жеке беделине зыян келтирүүчү мындай тапшырык материалдар Кимден жана Кандайча чыгарын текшерүү үчүн юридикалык документ даярдоо чечимин кабыл алдык. Тапшырыкчы ким жана бул кимге пайдалуу?


Эмне үчүн ушунчалык талантсыз – далилсиз жана негизи жок маалымат факты катары берилет?


Акматбек Келдибеков үчүн бул жыл анын чоң саясатчы катары таанылуусунун эле жылы эмес, республика тургай өлкөнүн чегинен тышкары дагы мамлекеттик деңгээлдеги жалпы улуттук жетекчи катары таанылуусунун жылы болуп калды. Өкүнүчтүүсү, бул жыл ал үчүн жеке жана саясий жоготуулардын жылы болду. Саясий жоготуулардын жылы болгону ал жардам кылып, ийиндеш иштешкен достору жана шакирттери анын беделине шек келтирип, ушундан саясий упай топтоого аракеттенип жатышканы болууда. Жеке жоготуулары бул убактысынын жетишсиздигине байланыштуу болууда. Жакында ал кичинекей кыздуу болгон, убакыт жетпегенинен бир оокумунда иштен кайтканда гана көрбөсө, көрбөйт, а тургай үй-бүлөсү менен кайдадыр чыгуу жана эс алуу республикалык деңгээлдеги жаңылыкка айланат. Жумуш графигинин абдан жыштыныан улам ал жакындарына, досторуна, мурдагы кесиптештерине кездеше албайт, анан ушул да таарыныштарга себеп болот. Ал өзүнүн расмий саясий макамына көз каранды.


Аягында, мына ушундай Акматбек Келдибековдун ысмынын айланасындагы туура эмес ушак-айыңдар, алып айтканда, анын түркиядагы кыска мезгилдүү эс алуусунун тегерегиндеги кептер, эгерде алдыда турган КР Президентинин шайлоолорун эскке алсак, түшүнүктүү болорун баса белгилегибиз керек. Албетте, КР Жогорку Кеңешинин Төрагасы сыяктуу олуттуу саясий фигуранын колдоосу бул саясий күрөштүн жыйынтыгына чечүүчү таасирин тийгизет.


Албетте, Акматбек Келдибековдун алардын Президенттикке болгон талапкерликтерин колдобой тургандыгын жакшы билген саясатчылар аны кандай гана усулдар менен болбосун шек келтирүү үчүн мүмкүн болгондун бардыгын жасашат.


Ошентип, Акматбек Келдибеков Президенттик шайлоо аламанына аралашпаса да, эрксизден шайлоо алдындагы күрөшкө тартылат. Шайлоо алдындагы жарыш башталган соң Президенттик үчүн күрөш улам күчөй берери анык.

КР ЖК Төрага басма-сөз-катчысы Асел Алиева

 

